
Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETATURISMOAREN SAILA

Administrazio Zerbitzua

Tokiko Gobernu Batzarrak 2022ko martxoaren 18an hartutako erabakiaren laburpena: Gasteizen
ikus-entzunezkoen ekoizpena eta gidoigintza sustatzeko laguntza ekonomikoak emateko udal
programaren berariazko deialdia onestea. 2022. urtea

BDNS(Identif.): 617566

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artikuluetan
ezarritakoaren arabera, deialdiaren laburpena argitaratzen da. Horren testu osoa datu base nazio-
nalean aurki daiteke. Diru-laguntzak:

(https://www.infosubvenciones.es/bdnstrans/GE/es/convocatoria/617566).

(http://www.pap.minhap.gob.es/bdnstrans/index) eta Gasteizko Udalaren web-orrian (http://
www.vitoria-gasteiz.org) kontsulta daitezke.

Lehena. Onuradunak
1. Enpresaren egoitza eta helbide fiskala Gasteizko udalerrian edukitzea.

2. Film luzeen, telesailen eta telesail laburren proiektuak garatzeko laguntzen kasuan, direla fikzioz-
koak, dokumentalak edo animaziozkoak, direla edozein hedabide edo euskarritarako (zinema, tele-
bista eta plataforma digitalak), eta film laburrak ekoizteko laguntzen kasuan (3. oinarriko 3.1 eta
3.2 modalitateak), hauek izan ahalko dira onuradunak: pertsona fisiko nahiz juridiko pribatu
independenteak, ekonomia jardueren gaineko zergan duten epigrafea eta laguntza eskatzen
duten jarduerarena bera badira eta Zinematografia eta lkus-entzunezkoen Arteen Institutuaren
(ICAA) zinema eta ikus-entzunezkoen arloko enpresen erregistroan alta emanda badaude.

3. Orobat, deialdi honen babespean ematen diren dirulaguntzak subrogatzerik izango da
diruz laguntzeko prozesuan zehar entitate onuradunek ekonomia-intereseko talde bat osatzen
badute eta Merkataritza Erregistroko inskripzioaren arabera berorren helburu soziala ekoi-
zpen-jarduerak egitea bada, ekoizpen-etxe independenteekin parekatuko dira, ondorio horieta-
rako, eta, betiere, ekonomia-intereseko taldea osatzen duten ekoizpen-etxe ez-independenteek
ez badute taldearen kapital sozialaren ehuneko 20tik gorako portzentajea, zuzenean edo zeharka,
hala baitago xedatua abenduaren 28ko Zinemaren 55/2007 Legearen 4. artikuluko 1.2 atalean.

4. Gidoiak idazteko laguntzei dagokienez (3. oinarriko 3.3 modalitatea), jarduera profesio-
naltzat gidoiak idaztea duten pertsona fisikoak izan daitezke onuradunak (EJZn horri dagokion
epigrafean daudelarik).

5. Bateraezinak dira proiektuak garatzeko eta gidoiak idazteko modalitateak. Deialdi honen
barruan, proiektu bat bi laguntza modalitate horietako bakarrean aurkeztu ahalko da.

6. Eskatzaile bakoitzak proiektu bat baino gehiago aurkezteko duen aukera gorabehera (4 gehie-
nez), pertsona bakoitzeko eta modalitate bakoitzeko proiektu bakarra lagunduko da diruz. Modalitate
berera 2 edo proiektu gehiago aurkeztuz gero, zein proiektuk izango duen lehentasuna adierazi
beharko da eskabidea egitean, horien artean hainbanaketarik gertatzen bada ere.

Bigarrena. Xedea

Ikus-entzunezko proiektuak garatu eta ekoizteko eta film luzeen gidoiak idazteko laguntza
ekonomikoak emateko baldintzak arautzea, norgehiagoka baliatuko da horretarako.

Laguntza motak:

1. Film luzeen, telesailen eta telesail laburren proiektuak garatzeko laguntzak, direla fikziozkoak,
dokumentalak edo animaziozkoak, direla edozein hedabide edo euskarritarako (zinema, telebista
eta plataforma digitalak), oinarrien I. kapituluan adierazten denaren ildotik.

2. Film laburrak ekoizteko laguntzak, oinarri hauetako Il. kapituluan adierazten denaren
ildotik.

3. Gidoiak idazteko laguntzak, oinarri hauetako lll. kapituluan adierazten denaren ildotik.
Hirugarrena. Oinarriak

Tokiko Gobernu Batzarrak 2021eko urriaren 1ean onetsi zituen Gasteizko Udalaren dirulagun-
tzen deialdiak arautzen dituzten oinarri orokorrak (2021eko urriaren 29ko ALHAQ, 124. zenbakia),
eta 2022ko martxoaren 18an, berriz, ikus-entzunezko proiektuak, fikzioa, animazioa, dokumen-
talak nahiz telesailak, garatu eta ekoizteko eta gidoiak idazteko laguntza ekonomikoak emateko
deialdiaren berariazko oinarriak 2022. urterako.

Udalaren webgunean www.vitoria-gasteiz.org eta herritarrei laguntzeko bulegoetan kontsulta
daitezke biak.

Laugarrena. Zenbatekoa

100.000,00 euroko zuzkidura du deialdi honek 2022rako onetsitako udal aurrekontuko
0821.4331.471.02 partidaren kontura, Sorkuntzarekin eta ikus-entzunezkoekin lotutako indus-
trientzako laguntzak, honela banatuta:

50.000,00 euro zinema, telebista eta plataforma digitaletarako proiektuak garatzeko.
40.000,00 euro film laburrak ekoizteko.
10.000,00 euro film luzeetarako gidoiak idazteko.

Pertsona, enpresa eta urte bakoitzeko laguntza-dosier bakarra tramitatuko da, eta hau izango
da gehieneko dirulaguntza:

10.000,00 euro, zinema eta telebista proiektuak garatzeko modalitatean.
10.000,00 euro film laburrak ekoizteko.

5.000,00 euro gidoiak lantzeko.

Bosgarrena. Eskabideak aurkezteko epea.

Hogei egun baliodun, deialdia ALHAOn argitaratzen den egunaren biharamunetik kontatuta.

Vitoria-Gasteizen, 2022ko martxoaren 21ean

Ekonomia Sustapenaren, Enpleguaren, Merkataritzaren eta
Turismoaren Saileko Administrazio Zerbitzuko burua

